
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՐՏԻ 2-Ի N 276-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ
     Ղեկավարվելով «Իրավական ակտերի մասին» ՀՀ օրենքի 70-րդ հոդվածի 1-ին  մասի  պահանջով և հիմք ընդունելով «Հայաստանի Հանրապետությունում հաշմանդամների սոցիալական պաշտպանության մասին» Հայաստանի Հանրապետության օրենքի 6-րդ հոդվածի 1-ին մասը Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2006 թվականի մարտի 2-ի «Բժշկասոցիալական փորձաքննության իրականացման կարգը հաստատելու մասին» N 276-Ն որոշման  հավելվածում կատարել հետևյալ փոփոխությունը և  լրացումները`

      1) 11-րդ կետից հետո լրացնել հետևյալ բովանդակությամբ նոր` 11.1 և 11.2 կետերով.                
          «11.1. հեռակա փորձաքննությունն իրականացվում է, եթե հաշմանդամություն ունեցող անձը իր նախորդ բժշկասոցիալական  փորձաքննությունն  անցել է  իր մշտական բնակության վայրում.

           11.2. հեռակա փորձաքննության արդյունքում հաշմանդամությունն անժամկետ չի սահմանվում», 
2) 12-րդ կետում`

ա. «ներկայացված փաստաթղթերը» բառերը փոխարինել «հարուցված վարչական վարույթ բժշկասոցիալական փորձաքննության գործը` բոլոր փաստաթղթերով» բառերով.
բ. լրացնել նոր նախադասությամբ`  հետևյալ բովանդակությամբ.
       «Հայաստանի Հանրապետության աշխատանքի և սոցիալական հարցերի նախարարի սահմանած` համալիր (ինտեգրված) սոցիալական ծառայությունների տարածքային կենտրոնի առկայության դեպքում` անձը դիմումը ներկայացնում է տվյալ կենտրոնի ընդունարան»: 
3)   26-րդ կետը լրացնել նոր` գ) ենթակետով, հետևյալ բովանդակությամբ.

     «գ) սույն կարգի 16-րդ կետով նախատեսված դեպքերում փորձաքննվող անձը,   սահմանված ժամկետում,  գործակալության համապատասխան ստորաբաժանման կողմից չի ստացել փորձաքննական խորհրդատվություն»:
2.  Սույն որոշումն ուժի մեջ է մտնում պաշտոնական  հրապարակման օրվան հաջորդող  տասներորդ օրը:

ՏԵՂԵԿԱՆՔ – ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՐՏԻ 2-Ի N 276-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

ՈՐՈՇՄԱՆ ՆԱԽԱԳԾԻ

	               Իրավական ակտի հիմնավորումը

	1.
	   Անհրաժեշտությունը

	
	   Հաշմանդամություն ունեցող անձանց հեռակա բժշկասոցիալական փորձաքննության գործընթացը հստակեցնելու, ինչը թույլ կտա ունենալ  միասնական մոտեցում և հնարավորինս խուսափել սուբյեկտիվ մոտեցումներից:
   Անհրաժեշտ է նաև կանոնակարգել Հայաստանի Հանրապետության աշխատանքի և սոցիալական հարցերի նախարարի սահմանած` համալիր (ինտեգրված) սոցիալական ծառայությունների տարածքային կենտրոնի առկայության դեպքում բժշկասոցիալական փորձաքննական հանձնաժողով դիմելու կարգը:
  Համաձայն գործող կարգի, 5 աշխատանքային օր է նախատեսված փորձաքննական խորհրդատվության համար, սակայն երբեմն  փորձաքննվող անձինք, սահմանված ժամկետում, հնարավորություն չեն ունենում համապատասխան ստորաբաժանման կողմից ստանալու խորհրդատվություն, որի հետևանքով տարածքային մարմինը որոշում է կայացնում  առանց խորհրդատվության: Վերոգրյալով պայմանավորված, սուբյեկտիվ մոտեցումներից խուսափելու համար,  անհրաժեշտություն է առաջանում վարչական վարույթը կասեցնել և փորձաքննական որոշումը կայացնել համապատասխան ստորաբաժանման կողմից  անձի  խորհրդատվություն ստանալուց հետո: 


	2.
	Ընթացիկ իրավիճակը և խնդիրները

	
	       Ներկայումս հեռակա բժշկասոցիալական փորձաքննությունը կանոնակարգվում է Հայաստանի Հանրապետության կառավարության 2006 թվականի մարտի 2-ի «Բժշկասոցիալական փորձաքննության իրականացման կարգը հաստատելու մասին»   N 276-Ն որոշմամբ: Սակայն անհրաժեշտ է հստակեցնել և ավելի արդյունավետ դարձնել հեռակա բժշկասոցիալական փորձաքննությունը: 
        Ներկայումս կանոնակարգվում է միայն բժշկասոցիալական փորձաքննական հանձնաժողով դիմելու ընդհանուր կարգը, սակայն ՀՀ-ում փուլային ստեղծվում են համալիր (ինտեգրված) սոցիալական ծառայություններ, ուստի անհրաժեշտ է, հաշվի առնելով այդ ծառայությունների կառուցվածքի առանձնահատկությունները, կանոնակարգել նաև այնտեղ տեղակայված բժշկասոցիալական փորձաքննական հանձնաժողով դիմելու կարգը:
         Փորձաքննվող անձը ոչ միշտ է հնարավորություն ունենում 5-օրյա ժամկետում համապատասխան մարմնի կողմից ստանալու խորհրդատվություն, ուստի տարածքային մարմինը որոշումը կայացնում է առանց խորհրդատվության: Առաջանում է տարածքային մարմնի կողմից փորձաքննվող անձի նկատմամբ փորձաքննական որոշման կայացման սուբյեկտիվ մոտեցման խնդիր, որի բացառման նպատակով  առաջարկվում է որոշման մեջ կատարել լրացում:

	3.
	Կարգավորման նպատակը և բնույթը

	
	     Նախագծով կանոնակարգվում է հեռակա բժշկասոցիալական փորձաքննության իրականացման կարգը, այն դեպքերում, երբ hաշմանդամը բուժման նպատակով գտնվում է Հայաստանի Հանրապետությունից դուրս:
     Նախագծով կանոնակարգվում է համալիր (ինտեգրված) սոցիալական ծառայություններում տեղակայված բժշկասոցիալական փորձաքննական հանձնաժողով դիմելու կարգը:
      Նախագծով կանոնակարգվում է ՀՀ ԲՍՓ գործակալության համապատասխան ստորաբաժանման կողմից փորձաքննական խորհրդատվության տրամադրման ժամկետները:

	4.
	Նախագծի մշակման գործընթացում ներգրավված ինստիտուտները և անձիք

	
	ՀՀ աշխատանքի և սոցիալական հարցերի նախարարություն 

	5.
	Ակնկալվող արդյունքը

	
	        Վերահսկելի կդարձվի հեռակա բժշկասոցիալական փորձաքննության գործընթացը, որը թույլ կտա հնարավորինս խուսափել սուբյեկտիվ մոտեցումներից, կնվազեցվեն հնարավոր կոռուպցիոն ռիսկերը:

        Համալիր (ինտեգրված) սոցիալական ծառայությունների տարածքային կենտրոնի առկայության դեպքում, կկանոնակարգվի այնտեղ տեղակայված  բժշկասոցիալական փորձաքննական հանձնաժողով դիմելու կարգը:

     Անձը հնարավորություն կունենա կասեցման համար սահմանված ժամկետում վերադաս մարմնի կողմից ստանալ  համապատասխան փորձաքննական խորհրդատվություն: Կբարձրանա փորձաքննական խորհրդատվության արդյունավետությունը  և  փորձաքննական որոշումը կկայացվի առավել օբյեկտիվ:


Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՐՏԻ 2-Ի N 276-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ
ԱԿՏԵՐՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2006 թվականի մարտի 2-ի թիվ 276-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՐՏԻ 2-Ի N 276-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ
ՊԵՏԱԿԱՆ ԲՅՈՒՋԵՈՒՄ  ԵԿԱՄՈՒՏՆԵՐԻ ՈՒ  ԾԱԽՍԵՐԻ ԷԱԿԱՆ  ԱՎԵԼԱՑՄԱՆ ԿԱՄ ՆՎԱԶԵՑՄԱՆ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ

«Հայաստանի Հանրապետության կառավարության 2006 թվականի մարտի 2-ի թիվ 276-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական բյուջեում եկամուտների և ծախսերի էական ավելացում կամ նվազեցում չի նախատեսվում:

ՏԵՂԵԿԱՆՔ – ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՐՏԻ 2-Ի N 276-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ առողջապահության նախարարի 

07.05.2013թ.

թիվ ԴԴ/02.2/5222-13

	Դիտողություններ և առաջարկություններ չկան:
	
	

	ՀՀ ֆինանսների նախարարություն

07.05.2013թ.

թիվ 1/4.3-1/6202-13

	Դիտողություններ և առաջարկություններ չկան:
	
	

	ՀՀ արդարադատության  նախարարի
04.06.2013թ.

թիվ  01/3162-13
	       1/ Նախագծի 1-ին կետի 1-ին ենթակետում «11-րդ կետը» բառերն անհրաժեշտ է  փոխարինել «11-րդ կետից հետո» բառերով, իսկ «ենթակետերով» բառը փոխարինել «կետերով» բառով` համաձայն «Իրավական ակտերի մասին» ՀՀ օրենքի 41-րդ հոդվածի պահանջների:

2/ Նախագծի 1-ին կետի 2-րդ ենթակետի «ա» պարբերությունում անհրաժեշտ է բացել «ԲՍՓ» հապավումը` համաձայն «Իրավական ակտերի մասին» ՀՀ օրենքի 36-րդ հոդվածի պահանջների:

3/ Նախագիծն անհրաժեշտ է համապատասխանեցնել սույն եզրակացության 7-րդ կետին:


	Ընդունվել է:

Ընդունվել է:

Ընդունվել է:
	Կետը խմբագրվել է:

Կետը խմբագրվել է:

Նախագիծը համապատասխանեցված է:








